. Cyfoeth
Naturiol
Cymru

Natural
Resources
Wales

Cofnodion wedi’u cadarnhau

Teitl y cyfarfod: Cyfarfod Bwrdd CNC (Cyhoeddus)

Lleoliad: Teams

Dyddiad y cyfarfod: 29 Gorffennaf 2026

Aelodau yn bresennol: Neil Sachdev, Cadeirydd
Ceri Davies, Prif Weithredwr
Sarah Albon
Mair Gwynant
Dr Hushneara Begum
Rebecca Colley-Jones
Dr Pete Fox
Yr Athro Calvin Jones
Lesley Jones
Yr Athro Rhys Jones
Mark McKenna
Helen Pittaway
Adam Taylor

Aelodau o'r Tim Sarah Jennings, Cyfarwyddwr Gweithredol Cyfathrebu,
Gweithredol yn Cwsmeriaid a Masnachol
bresennol: Rachael Cunningham, Cyfarwyddwr Gweithredol Cyllid a
Gwasanaethau Corfforaethol
Dominic Driver, Cyfarwyddwr Gweithredol Gweithrediadau
Cenedlaethol
Lyndsey Rawlinson, Cyfarwyddwr Gweithredol
Gweithrediadau Lle
Louise White, Cyfarwyddwr Gweithredol Pobl, Cyfleusterau

a’r Fflyd
Mynychwyr yn Phil Williams, Pennaeth Llywodraethu ac Ysgrifennydd y
bresennol: Bwrdd (Pob eitem)

Sarah Williams, Pennaeth Strategaeth Gorfforaethol a
Swyddfa Rheoli Rhaglenni (PMO) (Pob eitem)

Meinir Wigley, Pennaeth Cyfathrebu a Thrawsnewid Digidol
(Pob eitem)

Charlotte Morgan, Rheolwr Lles, lechyd a Diogelwch - eitem
8 yn unig

Arsylwyr yn bresennol:

Ymddiheuriadau: Prys Davies, Cyfarwyddwr Gweithredol Strategaeth, Polisi a
Thystiolaeth

Ysgrifenyddiaeth: Rhiannon Spencer, Arweinydd Tim Ysgrifenyddiaeth y Bwrdd
a Dirprwy Ysgrifennydd y Bwrdd
Sian Johnston, Tim Ysgrifenyddiaeth y Bwrdd
Lauren Hughes, Tim Ysgrifenyddiaeth y Bwrdd
Deb Lee, Tim Ysgrifenyddiaeth y Bwrdd

Datgan Buddiannau: Rebecca Colley-Jones — Aelod o Fwrdd Grwp Cynefin

Eitem 1. Agor y Cyfarfod
Noddwr a Chyflwynydd: Neil Sachdev, Cadeirydd

1. Agorodd y Cadeirydd y cyfarfod ac estyn croeso i bawb. Nodwyd y datganiadau o
ddiddordeb a’r ymddiheuriadau a nodir uchod. Nododd y Cadeirydd ei fod wedi
ymddiswyddo fel Cadeirydd bwrdd Connected Places Catapult ar 27 Gorffennaf 2026.

Eitem 2. Adolygu'r Cofnodion

Eitem 2A. Adolygu Cofnodion y Cyfarfod Cyhoeddus a gynhaliwyd
ar 20 Mai

2. Adolygwyd a chytunwyd ar gofnodion cyfarfod cyhoeddus y Bwrdd ar 20 Mai gyda man
ddiwygiadau.

Eitem 2B. Adolygu’r Cofnod Gweithredu a Phenderfyniadau
3. Adolygwyd y Cofnod Gweithredu a Phenderfyniadau.

Eitem 3. Yr wybodaeth ddiweddaraf gan y Cadeirydd
Noddwr a Chyflwynydd: Neil Sachdev, Cadeirydd

4. Cyflwynodd y Cadeirydd yr eitem a rhoi ddiweddariad ar unrhyw faterion a oedd wedi codi
ers cyfarfod diwethaf y Bwrdd. Roedd CNC wedi cynnal cyfarfod y Corff Cadwraeth Natur
Statudol yng Ngogledd Cymru ym mis Mehefin, ac atgoffwyd y Bwrdd y byddai'r Athro
Rhys Jones yn cynrychioli CNC ar y Cyd-bwyllgor Cadwraeth Natur o hyn allan. Tynnodd
y Cadeirydd sylw at gyfarfodydd gyda Chadeiryddion y ddau gwmni dwr, Dwr Cymru (DC)
a Hafren Dyfrdwy (HD), a Llywydd Undeb Cenedlaethol yr Amaethwyr (NFU). Byddai'r
berthynas rhwng NFU a CNC yn cael ei datblygu ymhellach, i gefnogi ffermwyr ond hefyd i
barhau i'w dwyn i gyfrif drwy rél reoleiddio CNC. Roedd y Cadeirydd hefyd wedi cwrdd a
Chadeirydd Awdurdod Cyllid Cymru ac wedi mynychu cyfarfod y Cadeiryddion Cyrff
Cyhoeddus.

5. Roedd y broses o recriwtio’r Prif Weithredwr newydd wedi dechrau, a byddai’r Bwrdd yn
cael y newyddion diweddaraf. Cafodd cydweithwyr eu canmol am eu gwaith yn ystod Sioe
Amaethyddol Frenhinol Cymru (RWAS), ac roedd hyn wedi bod yn gyfle da i'r Cadeirydd
gwrdd ag ystod ehangach o gydweithwyr. Diolchwyd i'r Prif Weithredwr am ei
harweinyddiaeth, a adlewyrchwyd yn yr adborth yr oedd y Cadeirydd wedi’i gael gan
gydweithwyr a rhanddeiliaid.

6. Roedd y Cadeirydd hefyd wedi cynnal ymweliadau safle ledled Cymru gan gynnwys y
Trallwng, Coedwig Ceri, Cronfa Ddwr New Pool a Chynllun Amddiffyn rhag Llifogydd y
Drenewydd.

7. Diolchodd y Cadeirydd i'r holl gydweithwyr a oedd wedi bod yn gweithio'n ddiflino ar y
tanau gwyllt diweddar, a gofynnodd am gael mynegi diolch iddynt gan y Bwrdd. Byddai
cyfleoedd yn cael eu canlyn i gyfathrebu & thimau lleol wedi’'u henwebu i weithio ar
ddigwyddiadau wrth gefnogi’r gymuned. Mynegodd y Cadeirydd rwystredigaeth bod
cydweithwyr yn cael eu trolio ar y cyfryngau cymdeithasol a nododd y gellid bod angen
ailedrych ar y dull seiliedig ar Le pe bai hyn yn parhau.

Eitem 4. Diweddariad gan y Prif Weithredwr
Noddwr a Chyflwynydd: Ceri Davies, Prif Weithredwr

8. Cyflwynodd y Prif Weithredwr yr eitem gan dynnu sylw at faterion allweddol. Ategodd y Prif
Weithredwr y diolch i'r holl gydweithwyr fu'n gweithio ar y tanau gwyllt, a nododd fod hyn
wedi’i gyfleu wrth gydweithwyr drwy e-bost diweddaru’r Prif Weithredwr a galwad
Diweddaru Misol y Rheolwyr. Pwysleisiwyd bod y trolio a'r sylwebaeth negyddol ar y
cyfryngau cymdeithasol yn cael eu cymryd o ddifrif, a bod Polisi a Gweithdrefn y
Cyfryngau Cymdeithasol yn cael eu hadolygu i ystyried pa gamau pellach y gellid eu
cymryd. Byddem yn parhau i ddilyn y dull sy'n canolbwyntio ar Le, ond yn cymryd camau
priodol pe bai'r ffordd hon o weithio yn cael ei cham-drin.

9. Roedd y Prif Weithredwr wedi siarad ar banel arweinyddiaeth ar gyfer uwchgynhadledd
Biodiversity and Business Live yng Nghaeredin, ac roeddent wedi cael gwahoddiad i
gynnal eu sesiwn nesaf yng Nghymru yn 2027. Byddai CNC yn cynnal y sesiwn ary cyd a
Llywodraeth Cymru, a byddai’n gyfle da i gynnal trafodaeth ar daro cydbwysedd rhwng
sicrhau amgylchedd cynaliadwy a thyfu'r economi ar yr un pryd.

10.Yn ddiweddar, dyfarnwyd achrediad Arian y Sefydliad Llythrennedd Carbon i CNC, ond y
nod nesaf fyddai ennill yr achrediad Aur. Byddai hyn yn cynnwys sicrhau bod aelodau’r
Bwrdd yn derbyn hyfforddiant LIythrennedd Hinsawdd, a byddai Ysgrifenyddiaeth y Bwrdd
yn darparu manylion y cwrs hwnnw i’r aelodau.

GWEITHREDU: Ysgrifenyddiaeth y Bwrdd i ddarparu manylion yr hyfforddiant
Llythrennedd Hinsawdd i'r Bwrdd.

11.Amlinellodd y Prif Weithredwr beth oedd prif gyfrifoldeb CNC yn ystod digwyddiadau tan
gwyllt, sef cefnogi’r Gwasanaeth Tén ac Achub ar y tir a reolir gan CNC. Yn ystod

digwyddiadau’r tanau gwyllt, roedd gan CNC fynediad at wasanaeth hofrennydd ar
gontract, ond adnodd a oedd yn cael ei ddefnyddio ar draws y DU oedd hwn, ac roedd y
gwasanaeth ar gael i sefydliadau eraill ledled y DU, gyda threfniadau i flaenoriaethu ar
waith. Roedd cydweithwyr mewnol wedi bod yn cefnogi'r Gwasanaeth Tan ac Achub drwy
weithgarwch rheoli tir, cyfathrebiadau, y cyfryngau cymdeithasol a rhoi’r hofrennydd ar
waith pan oedd ar gael.

12.Diolchodd y Cyfarwyddwr Gweithredol Gweithrediadau Lle i’r cydweithwyr am eu hymateb
i'r tanau gwyllt diweddar, a nododd fod rhanddeiliaid hwythau wedi mynegi diolch. Bu
pwysau gweithredol sylweddol, gan gynnwys tanau gwyllt mewn ardaloedd eraill, a
gyfrannodd at gyfnod dwys ac anodd i'n cydweithwyr. Yn dilyn y sylw negyddol yn y
cyfryngau wrth gyfeirio at yr hofrennydd, roedd Aelodau'r Senedd wedi cael gwybod am
rolau a chyfrifoldebau CNC mewn achosion o danau gwyllt. Paratédd y tim Cyfathrebu friff
i Aelodau’r Senedd er mwyn cywiro’r camwybodaeth. Fodd bynnag, awgrymwyd bod
angen i'r cyfryngau gael eu briffio'n ddigonol ynghylch rolau a chyfrifoldebau CNC.
Hysbyswyd y Bwrdd bod y ffocws ar y digwyddiadau hyn wedi effeithio waith busnes fel
arfer a chyllidebau.

13. Tynnwyd sylw at fuddsoddiad CNC er mwyn addasu i'r newid hinsawdd ar y tir yr oedd yn
ei reoli. Roedd hyn yn cynnwys beth i'w blannu a phryd, dylunio llinellau tan, hyfforddi
cydweithwyr a chymorth o’r awyr i'r Gwasanaeth Tan ac Achub. Roedd perthnasoedd
hefyd wedi cael eu meithrin o fewn cymunedau a chyda’r Gwasanaeth Tan ac Achub.
Roedd y disgwyliadau o ran y cymorth o’r awyr wedi bod yn uwch eleni na’r hyn a oedd yn
bosibl, ac roedd trafodaethau wedi cael eu cynnal rhwng CNC a Phenaethiaid y
Gwasanaeth Tan ac Achub. Roedd gwaith ar y gweill i ddatblygu dull gwell ar raddfa
Cymru gyfan o roi cymorth o’'r awyr. Roedd opsiynau byrdymor yn parhau i gael eu
harchwilio ac ystyried y risgiau parhaus.

14.Tynnodd y Prif Weithredwr hefyd sylw at y ffaith bod statws sychder wedi’i ddatgan ar
gyfer rhannau o Ogledd a De-ddwyrain Cymru yn sgil pryderon ynghylch lefelau afonydd.
Sicrhawyd y Bwrdd bod lefelau’r cronfeydd dwr yn ddigonol ar hyn o bryd, ond roedd y
cwmniau dwr yn annog defnydd priodol o ddwr er mwyn cynnal hyn. Byddai mwy o waith
yn digwydd i fonitro lefelau afonydd, ynghyd & chynnydd mewn gwaith rheoleiddio ar
dynnu dwr. Gellid gweithredu mesurau pe bai lefelau’r afonydd yn gostwng ymhellach, gan
gynnwys rhyddhau o gronfeydd dwr.

15.Nodwyd adolygiad amlddisgyblaethol y Prif Weinidog o’r tanau gwyllt yng Nghymru.
Awgrymwyd y gallai CNC edrych ar brosesau gwledydd eraill i lywio ymateb CNC
ymhellach o hyn allan. Sicrhawyd y Bwrdd y byddai'r cydweithio effeithiol & gwledydd eraill
y DU yn parhau, gan gynnwys datblygu strategaeth tanau gwyllt ar gyfer y DU gyfan.
Roedd Bwrdd Tanau Gwyllt Cymru a Lloegr yn cyfarfod yn rheolaidd, a byddai
trafodaethau yn digwydd gyda phartneriaid Ewropeaidd hefyd. Byddai'r gwersi a ddysgwyd
yng Nghymru hefyd yn cael eu bwydo'n 6l i Lywodraeth y DU drwy LIC. Awgrymwyd hefyd
y dylai'r drafodaeth amlddisgyblaethol yng Nghymru ganolbwyntio ar bob digwyddiad
difrifol, nid tanau gwyllt yn unig.

16.Mewn ymateb i ymholiad ynghylch datblygu strategaeth ar gyfer atal tanau gwyllt,
eglurwyd bod gan CNC ymgyrch barhaus a oedd yn cynnwys addysgu'r cyhoedd ynghylch

Tudalen 4010



sut y gallent helpu i atal y tanau. Roedd Penaethiaid Gwasanaethau Tan ac Achub ledled
Cymru hefyd yn hysbysu cymunedau lleol am eu rél er mwyn lleihau'r risg o danau gwyllt.

17.Awgrymwyd trafodaeth ar ansawdd dwr, gan gynnwys a oedd gan CNC yr adnoddau cywir
i ddelio & hyn yn ddigonol neu a oedd angen newid y dull. Sicrhawyd y Bwrdd fod hyn yn
dal i fod yn flaenoriaeth bwysig i CNC ac roedd ardaloedd penodol yn cael eu defnyddio
fel gwelyau prawf fel yn Ne-orllewin Cymru.

18.Roedd cynllun ymarfer digwyddiad wedi'i ddatblygu. Cynhaliodd y Tim Gweithredol
drafodaeth flynyddol ar ddull strategol CNC o ymateb i ddigwyddiadau, gyda ffocws ar
gydnerthedd ac atal. Derbyniodd y Tim Gweithredol a'r Tim Arwain hefyd hyfforddiant
Gold Command ar y cyd chyrff cyhoeddus eraill fel Rheolwyr Strategol ar Ddyletswydd, a
bu CNC yn gweithio ar draws fforymau cydnerthedd lleol hefyd. Oherwydd cyflymder
effeithiau newid yr hinsawdd, roedd CNC yn awyddus i gynnal ymarferion dyfnach a
phartneriaid.

19.Roedd angen ystyried adfer cynefinoedd oherwydd gallai hyn greu amryw o fuddion drwy
fynd i’r afael & llifogydd, ansawdd dwr, sychder a thanau gwyllt. Gallai CNC fod yn arloesol
ac yn feiddgar a dangos yr hyn a oedd yn bosibl drwy reoli tir mewn ffordd wahanol.
Roedd timau ar draws cyfarwyddiaethau yn gweithio ar y cyd i adolygu Datrysiadau sy'n
Seiliedig ar Natur, gan addasu i'r holl effeithiau newid hinsawdd ac ystyried y cyd-destun
ehangach.

20.Holwyd beth oedd rolau a phwerau CNC o ran camgysylitiadau’n gysylitiedig & dwr
ymdrochi, a chytunwyd bod angen gweithio mewn partneriaeth &'r awdurdodau lleol i
sicrhau bod camgysylitiadau’n cael eu hunioni.

21.Gofynnwyd am yr amrywiaeth o resymau pam mae CNC yn gwrthwynebu ffermydd gwynt
Canolbarth Cymru, yn benodol sut oedd CNC yn taro cydbwysedd rhwng ei wahanol rolau
a chyfrifoldebau wrth ymateb i ddatblygiadau seilwaith. Wrth adolygu'r ceisiadau hyn,
byddai CNC yn adolygu’r effeithiau gweledol a’r ystyriaethau amgylcheddol ehangach i
ganfod yr ateb cyffredinol mwyaf priodol. Roedd CNC yn eiriol dros well cynllunio strategol
ar lefel genedlaethol i roi cyfeiriad clir ynghylch lleoliad datblygiadau yn y dyfodol.

22.Mewn ymateb i ymholiad, cadarnhawyd ei bod hi bob amser yn her canfod adnoddau ar
gyfer gwaith ynni adnewyddadwy yn gysylitiedig & chynllunio. Byddai CNC yn parhau i
ofyn i LIC am fwy o gefnogaeth er mwyn sicrhau y gallai CNC gyflawni ei rél yn hwyluso
datblygu cynaliadwy er ffyniant Cymru. Cafodd y Bwrdd wybod bod Llywodraeth Cymru
wedi gofyn i CNC ystyried gostyngiadau i'r gyllideb. Cadarnhawyd y byddai hyn yn anodd
ond y byddai blaenoriaethau'r gwaith sy'n cael ei gyflawni yn cael eu hadolygu cyn y
trafodaethau sydd ar ddod a Llywodraeth Cymru.

Eitem 5. Adroddiad Diweddaru’r Pwyllgorau

Noddwyr a chyflwynwyr: Cadeiryddion Pwyllgorau

Y Pwyllgor Archwilio a Sicrwydd Risg (ARAC)- 4 Mehefin ac 8
Gorffennaf

23.Nododd Mair Gwynant mai'r Adroddiad a’r Cyfrifon Blynyddol fu'r prif ffocws yn nau
gyfarfod ARAC, gydag ARAC yn eu cymeradwyo ym mis Gorffennaf cyn eu cyflwyno i'w
cymeradwyo gan y Bwrdd. Tynnwyd sylw'r Bwrdd at y newidiadau i broses y fframwaith
rheoli risg, a oedd yn ei symleiddio ond hefyd yn ymwreiddio perchnogaeth ar risg ar
draws y sefydliad; dylai defnyddio dangosfyrddau PowerBi fod o gymorth yn hyn o beth.
Roedd ET wedi dechrau cynnal archwiliadau dwfn o’r Risgiau Strategol, a byddai ARAC
yn goruchwylio’r gwaith ac yn ceisio sicrwydd bod yr archwiliadau dwfn yn effeithiol. Drwy’r
ffordd newydd hon o adolygu'r Risgiau Strategol gellid sicrhau fframwaith sicrwydd priodol
i'r Bwrdd.

Y Pwyllgor Cyllid — 2 Gorffennaf

24 . Derbyniodd y Bwrdd yr adroddiad a thynnodd Helen Pittaway sylw at y prif drafodaethau
yn y cyfarfod. Roedd dau gais am gymeradwyaeth ariannol wedi'u cyflwyno gerbron y
Pwyllgor Cyllid, y naill yn gais i gynyddu’r gyllideb ar gyfer y Prosiect Amnewid
Telemetreg, er mwyn sicrhau y gellid ei gwblhau. Roedd angen cynnal ymarfer gwersi a
ddysgwyd mewn perthynas a'r Prosiect hwn a'i drafod ymhellach yn y Pwyllgor Cyllid.
Roedd Prosiect Eogiaid Yfory 2 hefyd wedi cael ei drafod a'i herio gan y Pwyligor, gan fod
angen cynnal dadansoddiad cost-budd. Cynhaliwyd sesiwn hefyd ar raglenni gan fod y
rhain bellach yn adrodd i'r Pwyligor Cyllid.

Y Pwyligor Pobl — 24 Mehefin

25.Nododd Mark McKenna fod cyfarfod y Pwyllgor Pobl ym mis Mehefin wedi'i gynnal yn y
cnawd, gan roi amser i aelodau’r Bwrdd gael cysylltu &'r tim Pobl. Cafwyd diweddariad ar
Fro’r Sgydau yn dilyn ymweliad safle’r Pwyligor Pobl fis Medi diwethaf. Roedd y Cynllun
Cydraddoldeb Strategol drafft wedi'i gyflwyno a sesiwn wedi’'i chynnal &’r Undebau Llafur.
Roedd yr Adroddiad Blynyddol ar y Gymraeg wedi cael ei dderbyn ac roedd y Pwyllgor
Pobl yn cydnabod bod angen gwella’r defnydd o’'r Gymraeg o fewn y sefydliad.

26.Gofynnodd y Bwrdd a allai'r Adroddiad ganolbwyntio ar y modd y gallai defnyddio’r
Gymraeg wneud i CNC weithio’n wahanol a gwella mewn rhai meysydd. Cyflwynwyd
Prosiect Teifi Fyw fel enghraifft dda o ddefnyddio'r Gymraeg gan ganolbwyntio hefyd ar
ddiogelu natur. Mewn ymateb i hyn, eglurwyd bod Strategaeth y Gymraeg yn cael ei
datblygu.

Y Pwyllgor Ardaloedd Gwarchodedig — 11 Mehefin

27.Rhoddodd Adam Taylor brif uchafbwyntiau’r cyfarfod Pwyllgor Ardaloedd Gwarchodedig.
Trafodwyd hysbysiadau Safleoedd o Ddiddordeb Gwyddonol Arbennig (SoDdGA), gyda
rhestr estynedig o safleoedd arfaethedig. Trafodwyd materion yn gysylitiedig & SoDdGA
hefyd, fel tanau gwyllt. Roedd y Strategaeth 30 erbyn 30 wedi cael ei chyflwyno; ac roedd
angen adnoddau ychwanegol er mwyn helpu i gyflawni hyn. Fodd bynnag, cydnabuwyd na
allai CNC gyflawni 30 erbyn 30 ar ei ben ei hun a bod angen iddo gydweithio a
phartneriaid.

Y Pwyllgor Cyflawni Strategol - 13 Gorffennaf

28.Atgoffodd Dr. Pete Fox holl aelodau'r Bwrdd fod croeso iddynt ddod i gyfarfodydd y
Pwyllgor Cyflawni Strategol. Roedd y Pwyllgor Cyflawni Strategol wedi edrych ar Gynllunio
a Pherfformiad Corfforaethol, a chytunwyd mai rél y Pwyllgor fyddai adolygu agwedd
gynllunio’r cylch cyflawni. Roedd y Pwyllgor Cyflawni Strategol wedi nodi’r diffyg metrigau
yn y Strategaeth 30 erbyn 30. Trafodwyd perfformiad cwmniau dwr hefyd, a byddai
ymateb ar y cyd i adolygiadau Cunliffe, Fingleton a Corry yn cael eu cyflwyno gerbron i
Bwrdd i'w cymeradwyo.

Fforwm Rheoli Tir Cymru - 6 Mehefin
29.Derbyniodd y Bwrdd yr adroddiad.

Fforvm Mynediad Cenedlaethol i Gymru - 7 Gorffennaf

30.Dywedodd Lesley Jones y byddai nodiadau o'r cyfarfod ar gael yng nghyfarfod nesaf y
Bwrdd. Roedd y Fforwm Mynediad Cenedlaethol i Gymru wedi trafod mannau gwyrdd
trefol a hygyrch, gan greu llawer iawn o ddiddordeb. Roedd cysylltiadau da hefyd wedi'u
creu i'r rhanddeiliaid.

Eitem 6. Adroddiad Perfformiad Cyllid

Noddwr a Chyflwynydd: Rachael Cunningham, Cyfarwyddwr Gweithredol Cyllid a Gwasanaethau
Corfforaethol

31.Cyflwynodd y Cyfarwyddwr Gweithredol Cyllid a Gwasanaethau Corfforaethol Adroddiad
Perfformiad Ch1 a'r newid i’r rhagolygon. Adroddwyd ar ddiwedd Ch3 fod cynnydd yn yr
incwm o Goed. Fodd bynnag, arhosodd y rhagolwg yr un fath.

32.Roedd y duedd mewn gwariant ychydig ar y blaen, sef £36.2 miliwn, a oedd 3% yn uwch
na'r proffil gwariant arfaethedig oherwydd prosiectau staff a chyfalaf. Roedd darpariaeth
ganolog i dalu'r costau staff ychwanegol, gan gynnwys y dyfarniad cyflog ac unrhyw
addasiadau i gyllidebau agoriadol y staff. Roedd £2.6 miliwn wedi’i or-raglennu, a oedd
wedi’i ostwng o £3 miliwn yn y gyllideb wreiddiol.

33.Roedd gor-raglennu wedi cynyddu ym Mhortffolio’r Rhaglen Argyfyngau Natur a Hinsawdd
(NaCE) i £4 miliwn, ac roedd gostyngiad i hyn wedi’i gynllunio drwy gydol y flwyddyn.
Roedd y Rhaglen Cyfalaf Llifogydd hefyd wedi'i chynyddu i gyfanswm o £2 filiwn. Roedd y
tim eisiau osgoi unrhyw orwariant annisgwyl tua diwedd y flwyddyn. Trafododd y Bwrdd
resymau dros danwariant blaenorol yn y Rhaglen Llifogydd, gan gynnwys ailddyrannu
adnoddau diweddar a mwy o or-raglennu i sicrhau defnydd llawn o'r cyfalaf sydd ar gael.

34.Roedd recriwtio wedi gwella gyda sgoriau ymgysylltu cadarnhaol, ac ymdrech barhaus i
wella cyfraddau cadw gan fonitro'r effaith ar gyllid.

35. Trafododd y Bwrdd ymgorffori mwy o Atebion Seiliedig ar Natur mewn gwariant cyfalaf
llifogydd er mwyn sicrhau canlyniadau a fyddai’n creu amryw o fuddion a lliniaru
tanwariant posibl.

PENDERFYNIAD: Cymeradwyodd y Bwrdd y newid yn y rhagolygon o £320.6m i £322.4m.

Eitem 7. Datganiad Caethwasiaeth Fodern Blynyddol

Noddwr a Chyflwynydd: Sarah Jennings, Cyfarwyddwr Gweithredol Cyfathrebu, Cwsmeriaid a
Masnachol (CCM)

36. Cyflwynodd y Cyfarwyddwr Gweithredol CCM y Datganiad Caethwasiaeth Fodern
Blynyddol a'r Ymrwymiadau i Atal Caethwasiaeth Fodern a Masnachu Pobl: Cynllun Pum
Mlynedd (2026-31). Sicrhawyd y Bwrdd fod trafodaeth gadarn wedi'i chynnal yn y Pwyligor
Pobl.

37.Trafododd y Bwrdd sut y byddai'r Cynllun yn mesur y gwelliant a'r gostyngiad mewn
risgiau Caethwasiaeth Fodern. Byddai'r Cynllun yn anelu i ddangos y gwahaniaeth y
byddai'n ei wneud dros y blynyddoedd nesaf drwy waelodlin. Byddai'n ymchwilio'n
ddyfnach i gadwyni cyflenwi, yn symud y tu hwnt i gydymffurfiaeth, ac yn mesur effaith
wirioneddol. Tynnwyd sylw at y mesurau cymharol yn erbyn chwaer sefydliadau ym
miwyddyn gyntaf y Cynllun.

PENDERFYNIAD: Cymeradwyodd y Bwrdd y Datganiad Caethwasiaeth Fodern Blynyddol
2026-27 a'r Ymrwymiadau i Atal Caethwasiaeth Fodern a Masnachu Pobl: Cynllun Pum
Milynedd (2026-31).

Eitem 8. Adroddiad Blynyddol ar Lesiant, lechyd a
Diogelwch

Noddwr: Louise White, Cyfarwyddwr Gweithredol Pobl, Cyfleusterau a’r Fflyd
Cyflwynydd: Charlotte Morgan, Rheolwr Llesiant, lechyd a Diogelwch

38.Cyflwynodd y Cyfarwyddwr Gweithredol Pobl, Cyfleusterau a Fflyd yr Adroddiad Blynyddol
ar Lesiant, lechyd a Diogelwch a Dysgu a Datblygu ar gyfer 2025-26 a chanmol y tim a'r
cydweithwyr ehangach am flaenoriaethu Llesiant, lechyd a Diogelwch ym mhob agwedd
ar eu gwaith.

39.Tynnodd y Rheolwr Llesiant, lechyd a Diogelwch sylw at agweddau ar yr Adroddiad, gan
gynnwys mwy o ymgysylltu o ran adrodd am beryglon, gan dynnu sylw at y ffaith bod sawl
menter Llesiant wedi’i chynnal, a bod 316 o gyrsiau hyfforddi Llesiant, lechyd a Diogelwch
wedi’u cyflwyno ym mhob rhan o CNC.

40.Bu’r Bwrdd yn trafod risgiau Coedwigaeth a manteision cydweithio ag asiantaethau eraill,
gan gynnwys meincnodi gyda Forestry Scotland, Forestry England, Asiantaeth yr
Amgylchedd ac Asiantaeth Diogelu'r Amgylchedd yr Alban (SEPA) i rannu arferion gorau a

data drwy gyfarfodydd chwarterol. Fodd bynnag, trafodwyd nad oedd risgiau mewn
Coedwigaeth yn anochel, a bod CNC yn gweithio i wella safonau diogelwch, gan ddysgu
gwersi o’r diwydiant adeiladu a’r gadwyn gyflenwi.

41.Bu’r Bwrdd yn trafod y materion Cerbydau Trydan (EV) a amlygwyd yn yr Adroddiad, gan
gynnwys pryder ymhlith y staff ynghylch cwmpas cerbydau, a’r ansicrwydd yn gysylltiedig
a defnyddio ceir awtomatig. Cytunwyd y byddai categori EV yn cael ei ychwanegu at yr
Adroddiad i sicrhau na fyddai ymholiadau penodol am EV yn diflannu i gategoriau data
eraill wrth i'r busnes drosglwyddo i geir EV.

42.Trafododd y Bwrdd straen yn y gweithle a'r ymdrechion i ddadansoddi'r achosion, gan
gynnwys hyrwyddo atgyfeiriadau iechyd galwedigaethol drwy’r Diweddariadau Misol i
Reolwyr, ac ymgysylltu & grwpiau gweithwyr i ymdrin &'r achosion wrth wraidd hynny.

43.Nodwyd y defnydd o'r System Rheoli Dysgu (LMS), a bod angen ffocws pellach ar y
defnydd o fersiwn Gymraeg yr LMS. Trafododd y Rheolwr Llesiant, lechyd a Diogelwch
gynlluniau i wella gwaith adrodd am ddysgu a datblygu, cynllunio olyniaeth a rheoli talent
cynnar, gyda'r nod o wella cyfraddau cadw a datblygiad gyrfa o fewn CNC. Cadarnhawyd
y byddai adroddiad chwarterol ar hyfforddiant yn cael ei lunio a’i rannu &’r Bwrdd.

PENDERFYNIAD: Cymeradwyodd y Bwrdd yr Adroddiad Blynyddol ar Lesiant, lechyd a
Diogelwch a Dysgu a Datblygu ar gyfer 2025-26.

Eitem 9. Diweddariad Chwarterol Dangosfwrdd
Perfformiad y Cynllun Busnes - Ch1

Noddwr: Prys Davies, Cyfarwyddwr Gweithredol Strategaeth, Polisi a Thystiolaeth (dirprwywyd
gan Ceri Davies, Prif Weithredwr)

Cyflwynwyr: Arweinwyr Amcanion Llesiant; Sarah Williams, Pennaeth Strategaeth Gorfforaethol
a’r Swyddfa Rheoli Rhaglenni

44 . Cyflwynodd y Prif Weithredwr yr eitem a chyflwyno Dangosfwrdd Perfformiad Cynllun
Busnes Ch1. Nodwyd bod gwaith dwys pellach ar y gweill ar fesurau canlyniad,
Dangosyddion Perfformiad Allweddol (KPIs) ac adroddiadau rheoli perfformiad. Cafodd y
Bwrdd sicrwydd fod gwaith yn digwydd ar gyflymder i wella'r mesurau canlyniadau a'r
adroddiadau a bod gwaith i gyflawni’r Cynllun Busnes ar y trywydd iawn.

45.Drwy'r Tim Gweithredol a'r Grwp Portffolio cafwyd ffocws ar ddysgu o ymrwymiadau a
sgbr Gwyrdd a chadarnhaodd y Prif Swyddog Gweithredol y byddai unrhyw uchafbwyntiau
yn cael eu cyflwyno drwy Adroddiad y Prif Weithredwr i'r Bwrdd, gydag adroddiadau
pellach yn dod drwy’r platfform PowerBi.

46.Tynnodd y Pennaeth Strategaeth Gorfforaethol a'r Swyddfa Rheoli Rhaglenni sylw at y

cynnydd a wnaed o ran ymrwymiadau yn y sgér Ambr, yr oed gan bob un ohonynt lwybrau
manwl tuag at sgbér Gwyrdd.

47.Nodwyd Cadwraeth Natur gan y Bwrdd fel maes sy'n peri’r pryder mwyaf oherwydd diffyg
offer a chyllid rheoleiddio i ddatrys problemau. Er gwaethaf heriau gweithredol,
cadarnhaodd y Cyfarwyddwr Gweithredol Gweithrediadau Lle ymdrechion i roi’r
flaenoriaeth i hyfforddi staff. Heriodd y Bwrdd y Tim Gweithredol i osod targedau mwy
uchelgeisiol lle bo’r llwybr tuag at wyrdd o fewn cylch gwaith CNC a blaenoriaethu
adnoddau yn unol & hynny.

48. Trafodwyd effaith adnoddau ychwanegol ar gynllunio a thrwyddedu, gan nodi y gallai
gymryd hyd at ddwy flynedd i welliannau gael eu hadlewyrchu mewn metrigau.

PENDERFYNIAD: Cymeradwyo Adroddiad Perfformiad Ch1 Cynllun Busnes 2026/27.

Eitem 10. Sut wnaethom ni yn y cyfarfod hwn?
Noddwr: Neil Sachdev, Cadeirydd

49.Tynnodd y Cyfarwyddwr Gweithredol Gweithrediadau Cenedlaethol sylw at y drafodaeth
strategol ynghylch y tanau gwyllt diweddar, a gofynnodd i'r Bwrdd fod yn ystyriol o’r dull
strategol yn ystod y gaeaf.

Eitem 11. Unrhyw Fater Arall

50.Ni thrafodwyd unrhyw fater arall.

Cloi’r Cyfarfod Cyhoeddus

